
ᒫᔾᔨ 3 2022 

ᓇᐃᓈᖅᓯᒪᔪᑦ ᐅᖃᐅᓯᖃᕐᓂᕐᓄᑦ: 2022 ᐅᑭᐅᖅᑕᖅᑐᒥ ᑭᖑᒃᐸᖕᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᐊᓛᑦ ᑲᑎᒪᓂᖓ  

ᐅᖃᐅᓯᒃᓴᓪᓗᐊᑕᐃᑦ ᐅᖃᐅᓯᐅᔪᑦ 

ᐊᒥᓱᑦ ᐃᓚᒋᔭᐅᔪᑦ ᓂᓪᓕᐅᑎᖃᖅᓯᒪᔪᑦ ᐃᑲᔪᖅᓯᕐᓂᕐᒥᖕᓂᒃ ᐊᑐᕐᓗᑎᒃ ᒪᕐᕉᖕᓄᑦ-ᐊᕐᕌᒎᖕᓄᑦ ᐊᑐᖅᑕᐅᒐᔪᒃᑐᑦ 

ᐋᖅᑭᒃᑕᐅᓯᒪᓗᑎᒃ ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᓂᒃ (TAC).  

• ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᑦᑎᐊᒃᑲᓐᓂᓚᐅᖅᑐᑦ ᑖᒃᑯᐊ ᓴᓇᕝᕕᖏᑦ ᐊᑐᓕᕋᔭᙱᑦᑐᒃᓴᐅᓂᖏᓐᓂᒃ 2-

ᐊᕐᕌᒍᓄᑦ ᐊᑐᖅᑕᐅᒐᔪᒃᑐᒥᒃ ᐊᑐᓕᕐᓗᑎᒃ ᑕᒪᑐᒪᓂ ᐊᕐᕌᒍᒥᑦ ᐊᒻᒪᓗ ᐊᑐᖔᕐᓂᐊᕐᓗᑎᒃ ᒫᓐᓇᓕᓴᐅᓛᑦ 

ᑭᒡᓕᓯᓂᖅᑏᑦ ᐅᖃᐅᔾᔨᒋᐊᕈᑎᖏᓐᓂᒃ.  

• ᐊᒥᓱᑦ ᐃᓚᒋᔭᐅᔪᑦ ᐃᑲᔪᖅᓯᖅᓯᒪᙱᑑᒐᓗᐊᑦ ᐃᓄᑐᐊᒥᒃ ᑎᑎᖅᑲᖁᑎᓕᕆᔾᔪᑎᓂᒃ, ᐅᔾᔨᕈᓱᒃᓯᒪᔪᑦ ᓴᓇᕝᕕᐅᔪᑦ 

ᐱᔾᔪᑎᒋᓪᓗᒋᑦ ᐱᓇᐅᓗᑕᑦ ᐊᒻᒪ ᐃᓱᒪᒋᔭᒥᓂᒃ ᑐᓂᓯᓪᓗᑎᒃ ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᓄᑦ (TAC) 

ᑐᙵᕕᒋᓪᓗᒋᑦ ᒫᓐᓇᓕᓴᐅᓛᑦ ᑭᒡᓕᓯᓂᖅᑏᑦ ᐅᖃᐅᔾᔨᒋᐊᕈᑎᖏᓐᓂᒃ. 

ᐊᖑᓂᖕᓂᕐᒧᑦ ᐃᓱᒪᓕᐅᕈᑕᐅᔪᑦ ᒪᓕᒐᖅ ᐊᒻᒪᓗ ᐊᑐᕐᓂᖏᑦ +/- 15% ᑖᒃᑯᓇᓂ ᑲᑎᓗᒃᑖᕐᓗᒋᑦ 

ᐊᖑᓂᒃᑕᐅᔪᓐᓇᖅᑐᓄᑦ (TAC) ᐊᓯᔾᔨᐅᑏᑦ ᐊᕐᕉᒍᒥᑦ ᐊᕐᕌᒍᒧᑦ  

• ᐱᖃᖃᑕᐅᔪᑦ ᐃᑲᔪᖅᓯᖅᓯᒪᙱᒻᒪᑕ ᐊᖑᓂᖕᓂᕐᒧᑦ ᐃᓱᒪᓕᐅᕈᑕᐅᔪᒥᒃ ᒪᓕᒐᕐᒥᒃ ᐅᖃᐅᓯᖃᖅᑐᑦ 

ᐅᓄᓛᖑᔪᓐᓇᑐᐃᓐᓇᖅᑐᑦ +/- 15% ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᓄᑦ (TAC) ᐊᓯᔾᔨᐅᑎᓄᑦ. 

ᖃᐅᔨᓚᐅᖅᑐᑦ ᑕᒪᓐᓇ ᐱᓗᐊᖅᑐᒥᒃ ᐊᑲᐅᙱᓕᐅᕈᑕᐅᖕᒪᑦ ᖃᓄᐃᓕᖓᓂᕐᓄᑦ ᑭᖑᒃᐸᖕᓂ ᐃᖃᓗᒐᓱᒡᕕᒃ 

(SFA) 4-ᒥᑦ ᐱᑕᖃᕐᓂᖏᑦ ᓇᓗᓇᐃᖅᓯᓯᒪᓂᖏᓐᓄᑦ ᐊᓯᔾᔨᖅᑕᕐᔪᐊᕐᓂᖏᓐᓄᑦ ᐊᕐᕌᒎᓚᐅᖅᑐᓂᑦ.  

• ᓇᖕᒥᓂᖃᖅᑎᐅᔪᑦ ᐊᑐᓕᖁᔨᓪᓚᕆᒃᑐᑦ ᕿᒥᕐᕈᔭᐅᓗᑎᒃ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ 

ᒪᓕᒋᐊᓕᑦ (HDR).  

• ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᑦ ᓴᖑᓴᕋᐃᓐᓂᖅᑕᖃᑐᐃᓐᓇᕆᐊᕐᓂᖓᓂᒃ ᑭᒡᓕᓯᓂᐊᖅᑏᑦ 

ᑕᐃᒪᐃᖁᔨᒃᐸᑕ, ᐱᔾᔪᑕᐅᓪᓗᑎᒃ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ (HDR) 

ᐱᖃᓯᐅᑎᓯᒪᒍᓂᔾᔪᒃ ᐅᖃᐅᓯᖅᑕᖅ “ᐊᑐᖅᑕᐅᒐᔪᒃᐳᖅ”.  

ᐊᔾᔨᒌᒃᑎᑦᑎᓂᖅ ᐃᓱᒪᓕᐅᕆᓂᕐᓄᑦ ᐊᒻᒪᓗ ᑐᓴᕋᓱᐊᖅᓯᒪᓪᓗᑎᒃ ᓴᓇᕝᕕᐅᔪᓂᒃ 

• ᐊᒥᓱᒐᓚᐃᑦ ᐱᖃᖃᑕᐅᔪᑦ ᓂᑲᓪᓗᓚᐅᕐᒪᑕ ᑕᒪᓐᓇ ᐊᕐᕌᓂ ᐅᑭᐅᖅᑕᖅᑐᒥ ᑭᖑᒃᐸᖕᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᐊᓛᑦ (NSAC) ᐊᑐᓕᖁᔨᑎᑦᑎᔾᔪᑎᖏᑦ ᐊᖏᖅᑕᐅᓚᐅᙱᓐᓂᖏᓐᓄᑦ ᒥᓂᔅᑕᒧᑦ (ᓲᕐᓗ ᐊᑐᕐᓗᑎᒃ 

2-ᐊᕐᕌᒍᓄᑦ ᐊᑐᖅᑕᐅᖓᔪᒃᑐᓂᒃ). ᐃᓚᒋᔭᐅᔪᑦ ᐅᖃᓚᐅᖅᑐᑦ ᐱᑕᖃᕆᐊᖃᕐᓂᖓᓂᒃ ᐊᔾᔨᒌᒃᑎᑦᑎᓂᕐᓂᒃ 

ᐃᓱᒪᓕᐅᕆᓂᕐᒥᑦ. 

• ᐱᔪᒥᓴᐃᓗᑎᒃ ᐊᔾᔨᒌᒃᑎᑦᑎᓂᕐᒥᒃ, ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᒪᔪᑦ ᑐᓂᓯᓛᕐᓗᑎᒃ ᐅᑭᐅᖅᑕᖅᑐᒥ 

ᑭᖑᒃᐸᖕᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᐊᓛᓂᑦ (NSAC) ᐃᓚᐅᔪᑦ ᑕᒪᑐᒧᖓ ᓇᐃᓈᖅᓯᒪᔪᒧᑦ ᑲᑎᒪᓂᕐᓄᑦ 

ᐅᖃᐅᓯᐅᓚᐅᖅᑐᑦ ᐱᓇᓱᐊᕈᓯᖓᓂᑦ ᒫᔾᔨ 14.  

ᑭᒡᓕᓯᓂᐊᖅᑎᓂᑦ ᐅᓂᒃᑳᖅᑕᐅᓪᓗᑎᒃ ᓴᖅᑭᔮᖅᑎᑕᐅᔪᑦ 

ᑳᑐᕆᓐ ᔅᑲᐃᓐ, ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖓᑦ, ᓄᐅᕗᓐᓛᓐ, ᑐᓂᓯᓚᐅᖅᑐᑦ ᖃᐅᔨᓴᕈᑎᓂᒃ ᖃᐅᔨᔭᐅᔪᓂᒃ 

ᐊᑕᖏᖅᓯᒪᔪᓄᑦ ᑭᒡᓕᓯᓂᐊᓂᕐᒧᑦ ᖃᐅᔨᓴᕈᑏᑦ ᐱᓕᕆᐊᖑᓚᐅᖅᑐᑦ ᑭᖑᒃᐸᖕᓂ ᐃᖃᓗᒐᓱᒡᕕᒃ (SFA) 4-6 ᐹᓐᑕᓚᔅ 

ᐳᐊᕆᐋᓕᔅ (Pandalus Borealis) ᐊᒻᒪᓗ ᓄᑖᙳᕆᐊᖅᓯᒪᔪᑦ ᖃᐅᔨᓴᕈᑏᑦ ᑕᒪᑐᒧᖓ ᑭᖑᒃᐸᖕᓂᒃ 

ᐃᖃᓗᒐᓱᒡᕕᖕᓂᑦ (SFA) 4 ᐹᓐᑕᓚᔅ ᒫᓐᑕᒍᐃ (Pandalus Montagui). 

• ᖃᐅᔨᓴᕈᕈᑎᓂᑦ ᖃᐅᔨᔭᐅᔪᑦ: 

o ᑭᖑᒃᐸᖕᓂ ᐃᖃᓗᒐᓱᒡᕕᒃ 6: ᐱᓇᓱᒃᑕᐅᔪᓐᓇᖅᑐᑦ ᐊᖏᓂᖓᓂ (FB) ᐅᓄᕈᓐᓃᖅᐹᓪᓕᖅᓯᒪᔪᑦ 

20%-ᒥᒃ ᐊᒻᒪᓗ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ (SSB) ᐅᓄᕈᓐᓃᖅᐹᓪᓕᖅᓯᒪᔪᑦ 3%-ᒥᒃ 

o ᑭᖑᒃᐸᖕᓂ ᐃᖃᓗᒐᓱᒡᕕᒃ 5: ᐱᓇᓱᒃᑕᐅᔪᓐᓇᖅᑐᑦ ᐊᖏᓂᖓᓂ (FB) ᐅᓄᕈᓐᓃᖅᐹᓪᓕᖅᓯᒪᔪᑦ 

12%-ᒥᒃ ᐊᒻᒪᓗ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ (SSB) ᐅᓄᕈᓐᓃᖅᐹᓪᓕᖅᓯᒪᔪᑦ 17%-ᒥᒃ 

o ᑭᖑᒃᐸᖕᓂ ᐃᖃᓗᒐᓱᒡᕕᒃ 4 ᐹᓐᑕᓚᔅ ᐳᐊᕆᐋᓕᔅ (P. Borealis): ᐱᓇᓱᒃᑕᐅᔪᓐᓇᖅᑐᑦ ᐊᖏᓂᖓᓂ 

(FB) ᐅᓄᖅᓯᒋᐊᖅᓯᒪᔪᑦ 156%-ᒥᒃ ᐊᒻᒪᓗ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ (SSB) 

ᐅᓄᖅᓯᒋᐊᖅᓯᒪᔪᑦ 162%-ᒥᒃ 

o ᑭᖑᒃᐸᖕᓂ ᐃᖃᓗᒐᓱᒡᕕᒃ 4 ᐹᓐᑕᓚᔅ ᒫᓐᑕᒍᐃ (P. Montagui): ᐱᓇᓱᒃᑕᐅᔪᓐᓇᖅᑐᑦ ᐊᖏᓂᖓᓂ 

(FB) ᐅᓄᖅᓯᒋᐊᖅᓯᒪᔪᑦ 26%-ᒥᒃ ᐊᒻᒪᓗ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ (SSB) 

ᐅᓄᖅᓯᒋᐊᖅᓯᒪᔪᑦ 24%-ᒥᒃ 

• ᐃᓚᒋᔭᐅᔪᑦ ᐃᓱᒫᓘᑎᖃᓚᐅᕐᒪᑕ 30%-ᓗᐊᐸᓗᖕᓂᒃ ᐃᓄᐃᓴᒃᖠᒋᐊᖅᑕᐅᓯᒪᓂᖏᓐᓄᑦ ᐋᖅᑭᒃᓯᒪᔪᑦ 

ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑦᑕᖅ ᐊᒥᓱᒐᓚᐃᑦ-ᐆᒪᔪᑦ ᖃᐅᔨᓴᖅᑕᐅᔾᔪᑎᖏᓐᓄᑦ ᐊᕐᕌᓂ 

(ᐅᓄᕈᓐᓃᕈᑕᐅᔪᖅ ᐱᔾᔪᑕᐅᓪᓗᑎᒃ ᐊᐅᓚᐅᑎᓕᖕᓄᑦ ᐱᓇᐃᓗᑕᑦ ᐅᒥᐊᕐᔪᐊᓂᑦ) ᐱᖃᓯᐅᑎᓪᓗᒋᑦ ᒪᕐᕉᒃ ᐊᖏᔫᒃ 

ᑲᓕᑕᐅᕙᒃᑐᑦ ᐊᑐᖅᑕᐅᓚᐅᖅᑐᑦ ᑕᐃᑲᓂ ᑭᖑᒃᐸᖕᓂ ᐃᖃᓗᒐᓱᒡᕕᒃ (SFA) 4 ᐊᒻᒪᓗ ᐊᒃᑐᐃᓃᑦ 

ᒫᓐᓇᓕᐅᓴᐅᔪᓄᑦ ᑭᒡᓕᓯᓂᐊᕐᓂᕐᒧᑦ ᐅᖃᐅᔾᔨᒋᐊᕈᑏᑦ. 

• ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᓯᒪᔭᖏᑦ ᓇᓗᓇᐃᖅᓯᒪᖕᒪᑕ ᑖᒃᑯᐊ ᐅᓄᕈᓐᓃᕆᐊᖅᓯᒪᔪᓄᑦ ᖃᐅᔨᓴᕐᓃᑦ 

ᓴᖅᑮᓚᐅᕐᒪᑕ ᐃᓚᖏᓐᓂᒃ ᑎᑎᖅᑲᖁᑎᓄᑦ ᑎᑭᐅᒪᔾᔪᑕᐅᙱᑦᑐᓂᒃ ᖃᐅᔨᓴᕈᑎᓂᒃ. ᑭᓯᐊᓂᓕ, 

ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑏᑦ ᐊᑐᕈᓐᓇᓚᐅᖅᑐᑦ ᐋᖅᑭᙳᐊᖅᑕᐅᓯᒪᔪᓂᒃ, ᐃᑦᑕᕐᓂᓴᕐᓂᒃ ᑎᑎᖅᑲᖁᑎᓂᒃ, 

ᐊᒻᒪᓗ ᖃᐅᔨᓴᕐᕕᐅᓚᐅᖅᑐᒥᑦ ᑕᐃᑲᙵᓂᑦ 2021-ᒥᑦ ᑲᒪᒋᔭᐅᖁᓪᓗᒋᑦ ᑎᑎᖅᑲᖁᑎᓄᑦ 

ᑎᑭᐅᒪᔾᔪᑕᐅᓚᐅᙱᑦᑐᑦ.  

ᕘᔾᔨᒃ ᕗᐊᑲᔅ, ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᖓᑦ, ᐋᓐᑎᐅᕆᐆ ᐊᒻᒪᓗ ᓄᓇᐃᓐᓇᕐᒥᐅᑕᓄᑦ ᑐᓂᓯᓚᐅᖅᑐᑦ 

ᖃᐅᔨᓴᕈᑎᓂᑦ ᖃᐅᔨᔭᐅᔪᓂᒃ ᓄᑖᙳᕆᐊᖅᓯᒪᔪᓄᑦ ᐱᑕᖃᕐᕕᐅᔪᑦ ᖃᓄᐃᓕᖓᓕᕐᓂᖏᓐᓄᑦ ᓇᓗᓇᐃᒃᑯᑕᓂᒃ 

ᑕᒪᒃᑯᓄᖓ ᐹᓐᑕᓚᔅ ᐳᐊᕆᐋᓕᔅ (P. Borealis)  ᐊᒻᒪᓗ ᐹᓐᑕᓚᔅ ᒫᓐᑕᒍᐃ (P. Montagui) ᑕᐃᑲᓂ ᑲᓇᖕᓇᖓᓂᑦ 

ᖃᐅᔨᓴᕐᕕᐅᔪᒥᑦ (EAZ) ᐊᒻᒪᓗ ᐱᖓᓐᓇᖓᓂᑦ ᖃᐅᔨᓴᕐᕕᐅᔪᒥᑦ (WAZ). 

• ᖃᐅᔨᓴᕈᕈᑎᓂᑦ ᖃᐅᔨᔭᐅᔪᑦ: 

o ᑲᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᖓᓂ ᐹᓐᑕᓚᔅ ᐳᐊᕆᐋᓕᔅ (P. Borealis): ᐱᓇᓱᒃᑕᐅᔪᓐᓇᖅᑐᑦ 

ᐊᖏᓂᖓᓂ (FB) ᐅᓄᕈᓐᓃᖅᐹᓪᓕᖅᓯᒪᔪᑦ 37.8%-ᒥᒃ ᐊᒻᒪᓗ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ (SSB) 

ᐅᓄᕈᓐᓃᖅᐹᓪᓕᖅᓯᒪᔪᑦ 40.9%-ᒥᒃ 

o ᑲᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᖓᓂ ᐹᓐᑕᓚᔅ ᒫᓐᑕᒍᐃ (P. Montagui) ᐱᓇᓱᒃᑕᐅᔪᓐᓇᖅᑐᑦ 

ᐊᖏᓂᖓᓂ (FB) ᐅᓄᕈᓐᓃᖅᐹᓪᓕᖅᓯᒪᔪᑦ 19%-ᒥᒃ ᐊᒻᒪᓗ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ (SSB) 

ᐅᓄᕈᓐᓃᖅᐹᓪᓕᖅᓯᒪᔪᑦ 22.4%-ᒥᒃ 

o ᐱᖓᓐᓇᖓᓂ ᖃᐅᔨᓴᕐᕕᐅᑉ ᐃᓂᖓᓂ ᐹᓐᑕᓚᔅ ᐳᐊᕆᐋᓕᔅ  (P. Borealis): ᐱᓇᓱᒃᑕᐅᔪᓐᓇᖅᑐᑦ 

ᐊᖏᓂᖓᓂ (FB) ᐅᓄᕈᓐᓃᖅᐹᓪᓕᖅᓯᒪᔪᑦ 39.7%-ᒥᒃ ᐊᒻᒪᓗ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ (SSB) 

ᐅᓄᕈᓐᓃᖅᐹᓪᓕᖅᓯᒪᔪᑦ 19.8%-ᒥᒃ 

o ᐱᖓᓐᓇᖓᓂ ᖃᐅᔨᓴᕐᕕᐅᑉ ᐃᓂᖓᓂ ᐹᓐᑕᓚᔅ ᒫᓐᑕᒍᐃ (P. Montagui) ᐱᓇᓱᒃᑕᐅᔪᓐᓇᖅᑐᑦ 

ᐊᖏᓂᖓᓂ (FB) ᐅᓄᖅᓯᒋᐊᖅᓯᒪᔪᑦ 27.7%-ᒥᒃ ᐊᒻᒪᓗ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ (SSB) 

ᐅᓄᖅᓯᒋᐊᖅᓯᒪᔪᑦ 39.5%-ᒥᒃ 

• ᐃᓚᒋᔭᐅᔪᑦ ᐊᐱᖅᑯᑎᖃᓚᐅᖅᑐᑦ ᖃᐅᔨᓴᕐᓂᕐᒧᑦ ᐅᓪᓗᕆᓚᐅᖅᑕᖏᓐᓂᒃ ᐊᒻᒪᓗ ᐊᐱᕆᓚᐅᖅᑐᑦ ᒪᓕᖕᒪᖔᑕ 

ᐅᐊᖕᓇᖓᓂᑦ ᐊᒻᒪᓗ ᓂᒋᐊᓂᑦ ᖃᐅᔨᓴᕈᑎᓄᑦ. ᐊᐱᖅᑯᑎᑕᖃᐅᓚᐅᕐᒥᔪᖅ ᐱᔾᔪᑎᒋᓪᓗᒋᑦ ᐱᒻᒪᕆᐅᓂᖓᓄᑦ 

ᑐᔾᔮᓂᑦ ᒪᔪᕐᕕᐅᒥᑦ ᐊᒻᒪᓗ ᐱᑕᖃᕆᐊᖃᕐᓂᖓᓂᒃ ᖃᐅᔨᓴᖅᑕᐅᒃᑲᓐᓂᕐᓗᑎᒃ ᒪᕈᕐᕕᐅᖃᑦᑕᑐᐃᓐᓇᕆᐊᓖᑦ ᐃᓃᑦ.  

ᐊᐅᓚᑦᑎᓂᕐᒧᑦ ᐱᓕᕆᔾᔪᓰᑦ  

ᕿᒥᕐᕈᔭᐅᓂᖏᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑕᐅᔪᑦ 2020-2021 

• ᑎᐅᕆᒃ ᒪᕼᐆᓂ ᐊᑐᐃᓐᓇᕈᐃᓚᐅᖅᑐᑦ ᐊᑕᖏᓗᒃᑖᖅᓯᒪᔪᓂᒃ ᐊᕐᕌᓂᓴᕐᓂᒃ ᑲᑎᓗᒃᑖᕐᓗᒋᑦ 

ᐊᖑᓂᒃᑕᐅᔪᓐᓇᖅᑐᓄᑦ (TAC) ᐃᓱᒪᓕᐅᕈᑏᑦ ᐊᑐᐃᓐᓇᕈᐃᓪᓗᑎᒃ ᐃᓚᖏᓐᓂᒃ ᐃᓱᒪᒋᔭᐅᔪᓂᒃ ᑖᒃᑯᓄᖓ 

ᐃᓱᒪᓕᐅᕈᑕᐅᔪᑦ ᐱᓕᕆᐊᖑᓚᐅᖅᑐᑦ ᒥᓂᔅᑕᒧᑦ.  

• ᐃᓚᒋᔭᐅᔪᑦ ᐃᓱᒫᓘᑎᖃᓚᐅᕐᒪᑕ ᑕᐅᑐᖅᑰᖅᑕᖏᑦ ᐃᓱᒪᒋᖃᓯᐅᔾᔭᐅᙱᓐᓂᖏᓐᓂᒃ ᐊᒻᒪᓗ ᐅᖃᖅᓯᒪᓪᓗᑎᒃ 

ᐃᓱᒪᓕᐅᕈᑕᐅᔪᖅ ᒪᓕᙱᓐᓂᖓᓂᒃ ᓇᓕᐊᖕᓂᑐᐃᓐᓇᖅ ᐅᖃᐅᓯᐅᓚᐅᖅᑐᓂᒃ ᑕᐃᑲᓂ ᐅᑭᐅᖅᑕᖅᑐᒥ 

ᑭᖑᒃᐸᖕᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᐊᓛᓂᑦ (NSAC) 2021. 

ᑭᖑᒃᐸᖕᓂ ᐃᖃᓗᒐᓱᒡᕕᒃ 6  

• ᐊᒥᓱᑦ ᐃᓚᒋᔭᐅᔪᑦ ᐅᖃᓚᐅᖅᑐᑦ ᐃᑲᔪᖅᓯᕐᓂᕋᖅᖢᑎᒃ 10%-ᒥᒃ ᐱᖃᑦᑕᐃᓐᓇᕐᓂᕐᒧᑦ ᐃᖃᓗᒐᓱᖕᓇᐅᓂᐊᖅᑐᒥ. 

ᐃᑲᔪᖅᓯᕐᓂᖅᑕᖃᓚᐅᕐᒥᔪᖅ ᑲᔪᓯᒋᐊᖅᑎᑕᐅᓗᑎᒃ 2021-2022-ᒧᒃ ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᓄᑦ 

(TAC).  

• ᐊᐱᖅᑯᑏᑦ ᓴᖅᑭᑕᐅᓚᐅᖅᑐᑦ ᐱᔾᔪᑎᖃᖅᖢᑎᒃ ᑭᒡᓕᓕᖅᓯᒪᔪᑦ ᖃᐅᔨᒋᐊᕐᕕᐅᔪᑦ ᑕᒪᒃᑯᓄᖓ ᐱᑕᖃᕐᕕᐅᔪᓄᑦ 

ᐊᒻᒪᓗ ᐱᑕᖃᕆᐊᖃᕐᓂᖏᓐᓄᑦ ᐱᓕᕆᓃᑦ ᕿᓚᒻᒥᐅᔪᒃᑯᑦ ᓄᑖᙳᕆᐊᖅᑕᐅᖁᓪᓗᒋᑦ.  

ᑭᖑᒃᐸᖕᓂ ᐃᖃᓗᒐᓱᒡᕕᒃ 5  

• ᐃᓚᒋᔭᐅᔪᓗᒃᑖᑲᓴᑦ ᐃᑲᔪᖅᓯᓚᐅᖅᑐᑦ ᑲᔪᓯᒋᐊᖅᑎᑕᐅᓗᑎᒃ 2021-2022-ᒧᒃ ᑲᑎᓗᒃᑖᕐᓗᒋᑦ 

ᐊᖑᓂᒃᑕᐅᔪᓐᓇᖅᑐᓄᑦ (TAC). ᒪᓕᒃᑕᐅᔭᕆᐊᖃᕐᑐᓄᑦ ᐅᓄᕈᓐᓃᖅᑎᑦᑎᒋᐊᕐᓂᖅ ᓴᖅᑭᑕᐅᓚᐅᕐᒥᔪᖅ ᐱᒋᐊᕐᓗᒍ 

ᐅᓄᕈᓐᓃᖅᐸᓪᓕᐊᕝᕕᐅᓗᑎᒃ 1000 ᑕᓐᓯᑦ. 

ᑭᖑᒃᐸᖕᓂ ᐃᖃᓗᒐᓱᒡᕕᒃ 4 – ᐹᓐᑕᓚᔅ ᐳᐊᕆᐋᓕᔅ (P. Borealis) 

• ᐃᓚᒋᔭᐅᔪᑦ ᓂᓪᓕᐅᑎᖃᓚᐅᕐᒥᔪᑦ ᐃᓱᒫᓘᑎᒥᖕᓂᒃ ᐃᓱᖃᖅᑎᑕᐅᓂᖏᓐᓄᑦ 15% ᐅᖓᑖᓂᑦ 2021-2022-ᒧᑦ 

ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᐱᔾᔪᑎᖃᖅᖢᑎᒃ ᐅᓄᖅᓯᒋᐊᕐᓯᒪᓕᕐᓂᖏᓐᓄᑦ ᐃᖃᓗᒃᑕᐅᔪᓐᓇᖅᑐᑦ 

(156%-ᒥᒃ). ᐃᓚᐅᖃᑕᐅᔪᓗᒃᑖᐸᓗᐃᑦ ᐃᑲᔪᖅᓯᓚᐅᖅᑐᑦ ᐅᓄᖅᓯᒋᐊᕐᓗᒋᑦ ᐊᖏᓂᖅᓴᒥᒃ 15%-ᒥᒃ, ᐃᓚᐅᔪᑦ 

ᐃᓚᖏᑦ ᓇᓗᓇᐃᖅᓯᒐᓗᐊᖅᑎᓪᓗᒋᑦ ᑕᒪᓐᓇ ᐅᔾᔨᖅᓱᕆᐊᖃᕐᓂᐊᕐᒪᑦ.  

ᑭᖑᒃᐸᖕᓂ ᐃᖃᓗᒐᓱᒡᕕᒃ 4 – ᐹᓐᑕᓚᔅ ᒫᓐᑕᒍᐃ (P. Montagui) 

• ᐃᓚᒋᔭᐅᔪᑦ ᐃᑲᔪᖅᓯᓚᐅᖅᑐᑦ ᑲᔪᓯᒋᐊᖅᑎᑕᐅᓗᑎᒃ 2021-2022-ᒧᒃ ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᓄᑦ 

(TAC) 

ᑲᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᖓᓂ ᐹᓐᑕᓚᔅ ᐳᐊᕆᐋᓕᔅ (P. Borealis) 

• ᐃᑲᔪᖅᓯᖅᑕᐅᓂᖏᑦ ᑲᔪᓯᒋᐊᖃᑦᑕᕐᓗᑎᒃ ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᓄᑦ (TAC) ᐅᖃᐅᓯᐅᓚᐅᕐᒥᔪᖅ 

ᐊᒥᓱᓄᑦ ᐃᓚᒋᔭᐅᔪᓄᑦ, ᑭᓯᐊᓂᓕ ᐱᑕᖃᑐᐃᓐᓇᕆᐊᖃᕐᓂᖓᓂᒃ ᐊᖑᓂᒃᑕᐅᕙᓪᓕᐊᕙᒃᑐᑦ  20%-ᒥᒃ 

ᐃᓚᖏᓐᓄᑦ ᓈᒻᒪᒃᓯᓕᖅᑕᐅᔪᓐᓇᖅᑐᑦ. 

ᑲᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᖓᓂ ᐹᓐᑕᓚᔅ ᒫᓐᑕᒍᐃ (P. Montagui) 

• ᐃᑲᔪᖅᑐᐃᔪᐃᓐᓇᐅᕈᔪᓚᐅᖅᑐᑦ ᓂᓪᓕᐅᑕᐅᓪᓗᓂ ᐅᓄᖅᓯᒋᐊᕐᓗᒋᑦ ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) 

ᑲᒪᒋᔭᐅᖁᓪᓗᒋᑦ ᐱᔭᐅᓇᓱᙱᑦᑐᓄᑦ ᐱᓇᐃᓗᑕᑦ ᐊᑐᖅᑕᐅᖃᑦᑕᖅᓯᒪᖕᒪᑕ ᑕᐅᕙᓂ. ᔭᐃ 

ᐊᓯᖏᑦ ᓄᑖᙳᕆᐊᕈᑏᑦ 

ᑐᓴᐅᒪᔾᔪᑎᓄᑦ ᐅᓂᒃᑳᖅᖢᑎᒃ ᓴᖅᑭᔮᖅᑎᑦᑎᔪᑦ ᑕᕆᐅᒥᑦ ᐅᐃᔩᑦ ᓴᐳᔾᔭᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᖅ, 

ᐃᒃᓯᓐᓇᖅᑕᐅᔪᑦ, ᐊᓯᐅᔨᔭᐅᔪᑦ, ᐃᒋᑕᐅᔪᑦ ᐃᖃᓗᒐᓲᑏᑦ ᐊᒻᒪᓗ ᐱᐅᖅᓱᐊᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ 

ᐅᖃᐅᓯᐅᓚᐅᖅᑐᑦ ᐆᓪᒐ ᑲᐃᔅᓕᐅᕙ, ᒥᐅᕆᓕᓐ ᔅᕗᐃᑦ ᐊᒻᒪᓗ ᒪᐃᒃ ᕼᐆᓕᐅᑉ ᐱᔾᔪᑎᒋᓪᓗᒋᑦ.  

ᐊᐅᐸᖅᑐᑦ ᐃᖃᓗᐃᑦ ᐱᔭᐅᔪᒪᙱᑦᑐᑦ: 



ᒫᔾᔨ 3 2022 

• ᑎᐅᕆᒃ ᒪᕼᐆᓂ ᐊᑐᐃᓐᓇᕈᐃᓚᐅᖅᑐᑦ ᓄᑖᙳᕆᐊᕈᑎᓂᒃ ᐊᐅᐸᖅᑐᓄᑦ ᐃᖃᓗᖕᓄᑦ ᐱᔭᐅᔪᒪᙱᑦᑐᓄᑦ ᐊᒻᒪᓗ 

ᐅᓂᒃᑳᖅᖢᓂ ᖃᓄᖅ ᒪᓕᒃᑕᐅᔭᕆᐊᓖᑦ ᓚᐃᓴᓐᓯᓄᑦ ᐋᖅᑭᒋᐊᖅᑕᐅᖃᑦᑕᐃᓐᓇᕐᓂᖏᓐᓄᑦ ᑲᒪᒋᔭᐅᖁᓪᓗᒍ 

ᑕᒪᓐᓇ ᐱᓇᐃᓗᑕᖅ. ᓇᓗᓇᐃᖅᓯᓚᐅᖅᑐᖅ ᐸᕐᓇᐅᑎᒥᒃ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᐊᓛᖅᑖᕐᓗᑎᒃ ᓴᓇᕝᕕᐅᔪᒥᑦ 

ᐊᒻᒪᓗ ᓄᓇᖃᖅᑳᖅᓯᒪᔪᓂᑦ ᐃᓚᒋᔭᐅᔪᓂᑦ ᐋᖅᑭᒃᓱᐃᓗᑎᒃ ᐸᕐᓇᐅᓯᒥᒃ ᓯᕗᒻᒧᐊᒐᓱᒃᑎᓪᓗᒋᑦ.  

ᑭᖑᒃᐸᖕᓂ ᐃᖃᓗᒐᓱᒡᕕᒃ (SFA) 1 ᑲᑎᑎᕆᓯᒪᔪᒥ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒧᑦ ᓄᑖᙳᕆᐊᕈᑏᑦ 

• ᐃᐅᕆᑲ ᐳᕆᐅᓪ ᐊᑐᐃᓐᓇᕈᐃᓚᐅᖅᑐᑦ ᐊᑕᖏᓗᒃᑖᖅᓯᒪᔪᒥᒃ ᐊᑐᓕᕆᔨᔾᔪᑎᓄᑦ ᐊᓯᔾᔨᐅᑎᑦ ᑖᒃᑯᓄᖓ 

ᑲᑎᑎᕆᓯᒪᔪᒥ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐱᔾᔪᑎᒋᓪᓗᒋᑦ ᐋᖅᑭᒃᓯᒪᓂᖏᑦ ᑲᑎᓗᒃᑖᕐᓗᒋᑦ 

ᐊᖑᓂᒃᑕᐅᔪᓐᓇᖅᑐᓄᑦ (TAC) ᑕᐃᑲᓂ ᑭᖑᒃᐸᖕᓂ ᐃᖃᓗᒐᓱᒡᕕᒃ (SFA) 1-ᒥᑦ.  

• ᐃᓚᒋᔭᐅᔪᑦ ᓇᓗᓇᐃᖅᓯᓚᐅᖅᑐᑦ ᑐᓴᐅᒪᔾᔪᑎᖃᒃᑲᓐᓂᕆᐊᖃᕐᓂᖏᓐᓄᑦ ᐊᒻᒪᓗ ᐱᕕᖃᒃᑲᓐᓂᕐᓗᑎᒃ 

ᐅᖃᕐᕕᖃᓚᐅᖅᑳᖅᑎᓐᓇᒋᑦ ᑭᓯᐊᓂᓕ ᐃᑲᔪᖅᓯᑐᐃᓐᓇᕆᐊᓖᑦ.  

ᑭᖑᒃᐸᖕᓂ ᐃᖃᓗᒐᓱᒡᕕᒃ 0 

• ᐃᒃᓯᕙᐅᑕᖅ ᐊᑐᐃᓐᓇᕈᐃᓚᐅᖅᑐᑦ ᐊᑕᖏᓗᒃᑖᖅᓯᒪᔪᒥᒃ ᑐᒃᓯᕋᖅᑕᐅᔪᒥᒃ ᐊᖏᒡᓕᒋᐊᕈᒪᓂᕐᒧᑦ ᑕᐃᑲᓂ 

ᑭᖑᒃᐸᖕᓂ ᐃᖃᓗᒐᓱᒡᕕᒃ (SFA) 0-ᒥᑦ ᐊᒻᒪᓗ ᐊᐱᕆᓯᒪᓪᓗᓂ ᐅᑭᐅᖅᑕᖅᑐᒥ ᑭᖑᒃᐸᖕᓂᐊᕐᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᐊᓛᓂᑦ (NSAC) ᐃᓚᒋᔭᐅᔪᑦ ᑐᓂᔭᐅᖁᓪᓗᒋᑦ ᑎᑎᖅᑲᑎᖑᑦ ᐅᖃᐅᓯᒃᓴᖏᓐᓂᒃ 

ᑐᓂᔭᐅᓯᒪᓗᑎᒡᓗ ᐊᐃᕐᕆᓕ 1-ᖑᓚᐅᙱᓐᓂᖓᓂᑦ.  

ᑕᕆᐅᒥᑦ ᑲᒪᓂᕐᒧᑦ ᑲᑎᒪᔩ ᓄᑖᙳᕆᐊᕆᓂᖏᑦ 

• ᐳᕋᔾ ᓵᑉᒪᓐ ᑐᓴᖅᑎᑦᑎᓚᐅᖅᑐᑦ ᐊᓯᖏᓐᓂᒃ ᐃᓚᒋᔭᐅᔪᓂᒃ ᑕᒪᒃᑯᐊ ᑭᖑᓪᓕᖅᐹᒥᒃ ᖃᐅᔨᓴᓕᖅᑭᒍᑕᐅᓚᐅᖅᑐᑦ 

ᐱᐊᓂᓕᒑᓕᕐᓂᖏᓐᓂᒃ ᐊᒻᒪᓗ ᓄᑖᓂᒃ ᖃᓄᐃᓕᖓᓂᐅᔪᖅᑕᖃᓕᖅᑎᑦᑎᔾᔮᙱᑦᑐᒃᓴᐅᔪᑦ ᑲᔪᓯᓂᐅᔪᓂᑦ.  

 

ᑭᖑᓂᐊᒍᑦ ᑲᑎᒪᔾᔪᑎᒃᓴᐃᑦ ᓴᖅᑭᑕᐅᓚᐅᙱᑦᑐᑦ ᐱᔾᔪᑕᐅᓪᓗᑎᒃ ᐱᕕᖃᑎᑦᐊᙱᓐᓂᖏᓐᓄᑦ ᐊᒻᒪᓗ ᑐᓂᔭᐅᓛᖅᑐᑦ 

ᑎᑎᕋᖅᓯᒪᓗᑎᒃ ᐱᓇᓱᐊᕈᓯᕐᓂᑦ ᖃᐃᔪᓂᑦ ᑭᖑᓂᐊᒍᑦ ᐅᑭᐅᖅᑕᖅᑐᒥ ᑭᖑᒃᐸᖕᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᐊᓛᓄᑦ (NSAC): 

• ᓄᑖᙳᕆᐊᕈᑏᑦ ᐃᖃᓗᖁᕐᕕᐅᔪᓄᑦ ᒪᓕᒃᑕᐅᔭᕆᐊᓕᖕᓄᑦ 

• ᓄᑖᑦ ᒪᓕᒃᑕᐅᔭᕆᐊᓖᑦ ᓚᐃᓴᓐᓯᓄᑦ 

• ᓄᑖᙳᕆᐊᖅᑐᑦ ᖃᐅᑕᒫᑦ ᖃᑭᑕᐅᔪᓄᑦ ᑕᑕᑎᕆᐊᓕᖕᓄᑦ 


